
Полацк у часы першай рускай рэвалюцыі. 
Полацкая арганізацыя РСДРП.

Мэта: - рагледзіць становішча Полацка пад час першай рускай рэвалюцыі,      вызначыць удзел палачан у рэвалюцыйным руху 1905-1907гадоў пад                уплывам Полацкай арганізацыі РСДРП;
            - развіваць творчае мысленне вучняў;
            - выхоўваць пачуцце неабыякавасці да гісторыі свайго горада.

Абсталяванне: збор ілюстрацый “Полацк на паштоўках XX стагоддзя”, фотаздымак І. Бабушкіна.

Занятак праводзіцца з выкарыстаннем элементаў тэхналогіі праблемнага навучання.

План.

I. Гістарычная размінка па тэме “ Першая руская рэвалюцыя”
II. “Полацк у пачатку XX стагоддзя” – завочная вандроўка-ўспамін
III. Гістарычны партрэт “І.В.Бабушкін”
IV. Спавешчанне вучня “Зараджэнне рабочага руху ў Полацку” (Полацк: гістарычны нарыс.с.112-113).
V. Вырашэнне праблемных заданняў па тэме “Рэвалюцыя 1905-1907г. у Полацку”
VI.  Замацаванне: гістарычнае лато ці гульня “Складанне пазлаў”


Ход занятка
 
I. Гістарычная размінка па тэме “ Першая руская рэвалюцыя” (з выкарыстаннем тэхналогіі “Алфавіт”).
II. Завочная вандроўка “Полацк у пачатку XX стагоддзя”(праца з ілюстрацыямі “Полацк на паштоўках у пачатку XX стагоддзя”).
III. Гістарычны партрэт “І.В.Бабушкін” 
- Раскажыце пра дзеяча, пратрэт якога вы бачыце. (Дадатак1).
IV. Спавешчанне вучня “Зараджэнне рабочага руху ў Полацку” (Полацк: гістарычны нарыс.с.112-113).
V. Пастаноўка праблемнага пытання: выкарыстоўваючы схему “Асноўныя падзеі рэвалюцыі 1905-1907 г.г.” (Дадатак 2) і матэрыял “Рэвалюцыя 1905-1907 г.г. у Полацку” (Дадатак 3), дакажыце, што падзеі ў Полацку з’яўляліся састаўной часткай Першай рускай рэвалюцыі. Па аналогіі з дадзенай складзіце схему “Полацк у часы Першай рускай рэвалюцыі”. 
VI. Замацаванне:   гульня “Складанне пазлаў” (Дадатак 4).

VII. Падвядзенне вынікаў, рэфлексія.

Дадатак 1

Дадатак 2.


АСНОЎНЫЯ ПАДЗЕІ РЭВАЛЮЦЫІ 1905-1907 гг.


снежань
1905                         

-рост рабочых і 
сялянскіх выступленняў
-узмацненне сал-                                                                      пачатак дзейнасці
дацкага руху                                                       красавік            I   Думы
                                                                                1907
-“Курлоўскі растрэл”                         кастрычнік
-удзел ва Усерасійскай                           1905     
палітычнай стачцы                                                        ліпень       роспуск I Думы
-стварэнне кааліцыйных                                               1907
саветаў

-уздым рабочага і сялян-                                                люты         пачатак 
скага руху                                        вясна-лета               1907         дзейнасці
-салдацкія хваляванні                         1905                                       II  Думы

-выступленні салі-
дарнасці ў сувязі з                                                                               роспуск 
падзеямі “Крывавай нядзлі”      студзень                     3 чэрвеня      II   Думы
                                                        1905                              1907          Дзяржаўны       
                                                                                                                  пераварот


ПАЧАТАК                                            КУЛЬМІНАЦЫЯ         ЗАКАНЧЭННЕ
                                                              (вышэйшы момант)                                                                                                    

                           









Дадатак 3.
     
“Рэвалюцыя 1905-1907 г.г. у Полацку”
Растрэл мірных дэманстрацый пецярбуржскіх рабочых 9 студзеня 1905г. вызваў хвалю пратэсту ў многіх гарадах краіны. Рабочыя Полацка па закліку сацыял-дэмакратаў 14 студзеня аб`явілі агульную забастоўку. У першы дзень баставалі каля 500 чалавек, затым колькасць стачачнікаў павялічылася да 800. 15 студзеня на дравяным рынку і Віцебскай вуліцы былі праведзены мітынг і дэманстрацыя 500 рабочых, пад час якіх яны выразілі сваю салідарнасць з патрабаваннямі пецярбуржскага пралетарыята, пратэст супраць дзеянняў царызму і руска-японскай вайны. Дэманстрацыя скончылася ўзброенай сутычкай з паліцыяй. 16 студзеня па выкліку ўладаў у горад прыбыў карны атрад. 17 студзеня стачка скончылася.
У пачатку 1905 года скончылася афармленне Полацкай арганізацыі РСДРП. Узначальваў яе партыйны камітэт з 7 чалавек. Акрамя таго арганізацыя мела групу па рабоце ў вёсцы і тэхнічную групу, абавязкам якой было забеспячэнне месцаў для правядзення сходаў, іх бяспекі, т.д. Пазней была абарудавана падпольная тыпаграфія, у якой друкаваліся лістоўкі арганізацыі, іншыя партыйныя выданні.
1 лютага 1905 года Полацкая арганізацыя РСДРП выдала адозву “Да ўсіх полацкіх рабочых”, у якой падзеі Крывавай нядзелі ў Пецярбурзе аналізаваліся з бальшавіцкіх пазіцый. “Не мальбамі,  не просьбамі, - гаварылася ў лістоўцы, - але толькі з'яднанай дружнай барацьбой усяго працоўнага класу мы даб'емся свайго вызвалення. У бой крывавы, святы і правы, марш, марш наперад, працоўны народ!” Лістоўка заканчвалася заклікам: “Далоў вайну! Далоў самадзяржаўе!”.
Вясною 1905 года паўсюдна ўзмацнілася барацьба працаўнікоў за паляпшэнне свайго эканамічнага становішча. У Полацку баставалі каля 500 каменшчыкаў на будаўніцтве паравога млына Левіна і іншых будаўніцтвах горада (3 тыдні), 70 працоўных – скурнікаў. Фактычна гэта былі агульнапрафесійныя стачкі ў маштабах горада. У канцы сакавіка адбалася агульная забастоўка полацкіх прыказчыкаў, патрабаваўшых змяншэння працоўнага дня да 9 гадзін вечара. Вялікую дапамогу прыказчыкам  у арганізацыі гэтай стачкі аказалі рабочыя. У аднаго з арыштаваных агітатараў былі знойдзены Устау РСДРП і другая сацыял-дэмакратычная літаратура. Мабыць, пад уплывам агітацыі Полацкай арганізацыі РСДРП летам 1905 года была праведена адна з буйнейшых у Беларусіі эканамічных стачак, у якой удзельнічала 3 тыс. будаўнікоў чыгункі Дрэтунь-Полацк. Працягвалася яна тыдзень.
Ужо з самага пачатку рэвалюцыі Полацкая арганізацыя РСДРП прымала меры па рэалізацыі бальшавіцкага курсу на прыцягненне  сялянства  да саюзу з рабочым класам. У лютым 1905 года яна выдала  адозву “Да сялянаў”, у якой раскрыла грабіцельскі, антысялянскі змест “вызваліцельнай” рэформы 1861 года, паказала цяжкае нераўнапраўнае становішча сялян у парыформенныя дзесяцігоддзі. Пакуты народа пагоршыла распачатая царызмам вайна з Японіяй, якая патрабавала многіх матэрыяльных і людскіх ахвяр.  Заканчвалася адозва лозунгам “Няхай жыве  сацыялізм!”.У сакавіку-красавіку 1905 года яна была шырока распаўсюджана ў шэрагу населенных пунктаў Полацкага і Лепельскага паветаў.
Небывалы раней размах набыло ў 1905 годзе светкаванне 1 Мая. Напярэдадні былі праведзены 7 сходаў, у якіх прынялі ўдзел каля 700 рабочых, выдадзены і распаўсюджаны спецыяльныя паперы з заклікам да ўсеагульнай стачкі. 1 Мая баставалі амаль ўсе прамысловыя рабочыя і прыказчыкі, частка ламавых ізвозчыкаў і хатняй абслугі - усяго каля 1 тыс. чалавек. Вечарам на Віцебкай вул.адбыўся масавы мітынг. 
Аб абвастрэнні рэвалюцыйнай барацьбы ў Полацку ў гэты час сведчаць і падзеі, якія адбыліся ў сярэдзіне верасня 1905 года. 12 верасня ў будынку цыкорнай фабрыкі на Баравой вуліцы адбылася сходка працоўных. Дом акружылі паліцэйскія і салдаты і адкрылі па ім агонь. Многія былі паранены. Да іх на дапамогу рэвалюцыйнай песняй падыйшлі некалькі дзесяткаў працоўных. У паліцыю паляцелі камні. Але сілы былі няроўныя. Паліцыя арыштавала 10 чалавек, у тым ліку 6 параненых. 
Вышэйшы пад'ём рэвалюцыі адзначыўся ўсерасійскімі палітычнымі стачкамі ў кастрычніку і снежні 1905 года, снежаньскім узброенным паўстаннем у Маскве і ў іншых гарадах і раёнах краіны. Гэтыя выступленні актыўна падтрымалі і працоўныя Беларусі. Кастрычніцкая стачка прымусіла цара выдаць 17 кастрычніка 1905 года маніфест, у якім былі абяцаны народу дэмакратычныя свабоды і сход заканадаўчай Дзяржаўнай думы. 
Звестка аб маніфесце паступіла ў Полацк раніцай 18 кастрычніка. Мясцовая ўлада, як і ў іншых гарадах,   не спяшалася з абнародваннем маніфесту. Рэвалюцыйныя арганізацыі горада даведаліся аб ім ад тэлеграфіста Пятра Шалкоўскага, члена партыі сацыялістаў–рэвалюцыянераў, і прызвалі працоўных выйсці на вуліцы. Групы гараджан прыходзілі да цэнтру – Верхняга рынку (зараз участак праспекту Маркса паміж вуліцамі Свярдлова і Энгельса разам са скверам). Тут пачаўся мітынг. У ліку аратараў быў і Пётр Шалкоўскі. У час яго   выступлення паліцэйскія і салдаты, акружыўшы Верхні рынак, без папярэджвання адкрылі агонь. У выніку было забіта 7 і паранена 9 чалавек. Загінуў і  Пётр Шалкоўскі.
У сувязі з гэтымі падзеямі полацкія арганізацыі РСДРП, Бунда і эсэраў утварылі аб'яднаны Рэвалюцыйны камітэт. Ён заклікаў працоўных горада да ўсеагульнай забатоўкі і да ўдзелу у пахаванні ахвяр. З 19 кастрычніка спынілася работа на ўсіх прадпрыемствах. Афіцыйныя ўлады адчулі сваю бездапаможнасць. У такіх умовах гарадская управа вымушана была прасіць Рэвалюцыйны камітэт узяць на сябе ахову грамадскага парадку ў горадзе. 
Агульная забастоўка ў Полацку працягвалася і 21 кастрычніка. Трое сутак горадам фактычна кіраваў Рэвалюцыный  камітэт, які абапіраўся на дружыны народнай міліцыі.
Але контррэвалюцыя не была зломленна. Яна толькі часова прытаілася з мэтай сабрать свае сілы і выбраць момант для расправы з працоўнымі. Апорай рэакцыі явілісь царскія чыноўнікі і паліцыя, дваранскі сход, кадзецкі корпус з яго манархічна настроенным афіцэрствам, чарнасоценнае рэлігійнае брацтва святога Мікалая з папом Дуброўскім на чале, духоўнае вучылішча,  рэлігіозныя секты, частка купецтва. Усе яны сплаціліся  пад  чарнасоценным знаменем.
Як і ў іншых гарадах Беларусі, імкнуліся унесці раскол у вызваленчы рух, чарнасоценцы павялі правакацыйную антэсімісткую кампанію, пачалі рыхтаваць у горадзе яўрэйскі пагром. 23 кастрычніка каля Мікалаеўкага сабора сабраўся натоўп чарнасоценцаў, хуліганаў і злачынцаў. Чанасоценныя важакі падагрэлі натоўп  прамовамі, папы – малебнам. Ён з духавенствам на чале, крануўся па цэнтральнай вуліцы ў напрамку да вакзала. Удоўж усяго шляху чарнасоценцы разбівалі вокны ў яўрэйскіх дамах, рабавалі крамы і лаўкі. Дружыннікі з атрадаў рабочых спрабавалі спыніць пагромшчыкаў. Паміж імі завязаўся бой. І тут замест таго, каб сумесна з дружыннікамі разганяць натоўп  чарнасоценцаў,  паліцыя і салдаты (па просьбе гарадскіх улад напярэдадні  ў Полацк з Віцебска прыбылі дзве роты салдат) умяшаліся ў стычку на баку пагромшчыкаў. 
Сілы былі няроўныя. Дружыннікі адступалі. Частка з іх забарыкадзіравалася ў гасцініцы “Залаты якар”(знаходзілася за ўнутраным дваром цяперашняй гасцініцы”Дзвіна”), другія – у гасцініцы “Парыж”. Паліцэйскія  і салдаты акружылі гасцініцу “Залаты якар”.Завязаўся  бой. Дружыннікі (больш 60) адстрэльваліся з вакан і з гарышча. Яны абараняліся геройскі  і амаль усе (за выключэннем некалькіх параненых) загінулі ў гэтым баі. У хуткасці такі ж лёс напаткаў і тых, хто абараняўся ў гасцініцы “Парыж”. 
На доме № 11 па праспекце К. Маркса, побач з месцам бою, які вялі дружыннікі, якія абараняліся ў гасцініцы “Залаты якар”, у памяць аб іх подзвігу ўсталявана мемарыяльная дошка.
Царскія ўлады жорстка расправіліся з баявымі дружынамі рэвалюцыйных арганізацый.Частка членаў рэвалюцыйнага камітэта была арыштавана.Рэакцыя адзначала перамогу.
Падзеі 23 кастрычніка 1905г.напалохалі ўдзельнікаў рэвалюцыйнага руху.У асноўнай сваёй масе яны адышлі ад яго.
Тым не менш выкараніць рэвалюцыйны рух у Полаку не ўдалося. У складанай абстаноўцы 18-25 лістапада 1905 г. баставалі працоўныя і служачыя паштова-тэлеграфнай канторы горада. Гэта выступленне з'явілася састаўной часткай Усерасійскай палітычнай стачкі паштова –тэлеграфных працаўнікоў, якія выдзвінулі рэвалюцыйна– дэмакратычныя патрабаванні.
8 студзеня 1906 года Полацкая арганізацыя РСДРП выдала лістоўку, у якой адзначаліся найважнейшыя моманты рэвалюцыйнай барацьбы ў краіне і выражалася ўпэўненасць, што і пасля паражэння ўзброеннага паўстання ў Маскве рэвалюцыя не скончылася. Лістоўка заклікала працоўных Полацка абвясціць 9 студзеня ўсеагульнай забастоўкай. На гэты заклік адгукнуліся працоўныя тытунёвай фабрыкі і ўсіх прадпрыемстваў.
У пачатку 1906 года па царскаму ўказу ад 11 снежня 1905 года адбываліся выбары ў Дзяржаўную думу. Пытанне аб адносінах да выбараў стала галоўным палітычным пытаннем, адзначыўшым размежаванне класаў і партый у адносінах да рэвалюцыі. Усе партыі ад “Саюза рускага народа” да лібералаў – кадэтаў заклікалі народныя масы адмовіцца ад рэвалюцыйных выступленняў і ісці на выбары, даверыўшы вырашэнне сваіх жыццёванеабходных пытанняў Думе. Бальшавікі на чале з У.І. Леніным прапагандавалі актыўны байкот выбараў, даказваючы масам, што без звяржэння царызму Дума будзе бездапаможнай. Бальшавіцкую тактыку падтрымалі сацыял – дэмакратычныя і рэвалючыйна – дэмакратычныя партыі.
Полацкая арганізацыя РСДРП у агітацыйна – масавай рабоце парводзіла бальшавіцкую  лінію. У адозве “Да усіх полацкіх грамадзян!”, яна дала класавую адзнаку прычын склікання Думы, антыдэмакратычны характар выбарчага закону і зрабіла вывад, што Дума ўяўляе  ўлоўку самадзяржаўя.
Выбары ў Думу адбываліся ў перыяд спаду рэвалюцыйнай хвалі, таму сарваць іх не ўдалося. Але дзейнасць Думы пацвердзіла бальшавіцкія адзнакі: ніякіх жыццёванеабходных пытанняў яна вырашыць не здолела. У пачатку ліпеня 1906 года Дума была распушчана. Праз масавыя рэпрэсіі з выкарыстаннем ваенна – карных экспедыцый і ваенна – палявых судоў да лета 1907 года царызму ўдалося падавіць найбольш небяспечныя ачагі рэвалюцыйнага руху і авалодаць сітуацыяй ў краіне. Рэвалюцыя 1905-1907 гг. завяршылася паражэннем.  

